
Manm Gouvènan Asanble MPO

Ruben D. Almaguer, sitwayen ki reprezante piblik la
Bruno A. Barreiro, Konte Miami-Dade

Kevin A. Burns, Vil North Miami
Jose “Pepe” Diaz, Konte Miami-Dade

Audrey M. Edmonson, Konte Miami-Dade
Shirley M. Gibson, Vil of Miami Gardens
Carlos A. Gimenez, Konte Miami-Dade

Sally A. Heyman, Konte Miami-Dade 
Barbara J. Jordan, Konte Miami-Dade 

William M. Kerdyk, Lig Vil Dade yo
Julio Robaina, Vil Hialeah

Dorrin D. Rolle, Konte Miami-Dade
Natacha Seijas, Konte Miami-Dade

Darryl K. Sharpton, Otorite Otowout Miami-Dade
Katy Sorenson, Konte Miami-Dade 
Rebeca Sosa, Konte Miami-Dade

Javier D. Souto, Konte Miami-Dade 
Richard L. Steinberg, Vil Miami Beach

Johnny L. Winton, Vil Miami

Joe A. Martinez, Prezidan
Dennis C. Moss, Vis Prezidan

Manm ki pa gen dwa vote (FDOT Distrik VI)
John Martinez, P.E. Gary L. Donn, P.E. 

Carlos Alvarez

Majistra Konte-a

George M. Burgess

Manadjè Konte-a

Dr. Carlos F. Bonzon, P.E

Manadjè Adjwen Konte-a

Dr. Jose-Luis Mesa, 

Sekretarya MPO

Byenvni nan 9yèm Edisyon Transpò pou yon Nouvo Syèk! Se rapò
anyèl Òganizasyon pou Planifikasyon Metwopoliten (MPO) Miami-
Dade pou tout rezidan Konte Miami-Dade sou pwogram transpò zòn
metropolitèn lan. Misyon MPO se planifye yon enfrastrikti ak sèvis
transpò ki efikas e entegre ansanm nan Konte Miami-Dade, anmenm-
tan yo vle asire kominote a patisipe nan planifikasyon transpò.

Konte Miami-Dade te anrejistre kwasans ak to mobilite ki
redwi pandan ane ki sòt pase yo e pi bon mwayen pou rezoud pwoblèm
anbouteyaj kwasans sa koze se gras a bonjan planifiksyon ak adapta-
syon estratejik. Rapò ane sa-a analize pwojè enpòtan k’ap etidye koun-
ye-a oswa ki deja kòmanse nan sis Zòn Planifikasyon Transpò (TPA)
yo ki endike nan plan anèks la: Nò; Sid; Santral; Wès; Nòdwès; ak Kòt
Plaj/Distrik Santral Biznis (CBD). Epitou, gen lòt inisyativ ki fèt nan
tout Konte-a ki se rezilta Plan Transpò Pèp la (PTP) ki te apwouve an
2002, tankou :
s amelyorasyon sèvis otobis ;
s re-asfalte wout yo ;
s amelyorasyon pano sikilasyon ; ak
s amelyorasyon travèse timoun lekòl.

Nan Pwogram Don Minisipal MPO an, plizyè minisipalite te
jwenn fon finansman pou konplete etid ak pwojè transpòtasyon ki va
grannman amelyore sistèm transpòtasyon an pou ni rezidan yo ni viz-
itè yo.  

MPO te travay tèt a tè ak ajans transpò yo, tankou Distrik VI
Depatman Transpòtasyon Florid (FDOT), Miami-Dade Transit (MDT),
Entrepriz Florida Turnpike la (FTE), Miami-Dade Expressway
Authority (MDX), Depatman Travo Piblik Miami-Dade (PWD),
Otorite Transpòtasyon Rejyonal Sid Florid (SFRTA), Ay e w o p ò
Entènasyonal Miami (MIA), Pò Miami, ansanm ak lòt toujou pou dev-
lope konsèp ak plan pou redwi anbouteyaj. Anplis, MPO ap kowòdine
travay li ak Konte Broward ak Palm Beach ak Otorite Transpòtasyon
Rejyonal Sid Florid (SFRTA), pou yo ansanm prete plis atansyon a defi
ke sikilasyon rejyonal yo poze.  Pou kapab gen plis detay sou aktivite
MPO yo, tanpri ale sou sit wèb nou an nan: www.miamidade.gov/mpo.

Amelyorasyon Sekirite sou Turnpike
Pou amelyore sekirite chofè yo, Entrepriz

Turnpike Florid la (FTE) vle “fèmen” espas mitan
wout la (medyan lan). Sa pral fè ke yo enstale
glisyè sekirite (guardrails) oubyen baryè kab oswa
toulede sou yon distans 17 mil ki sòti depi
Snapper Creek Service Plaza rive wout echanjè
US-1 lan nan Florida City. Demach sa yo pral
amelyore grannman sekirite vwayajè yo. 

Ekstansyon Vwa Otobis Sid
Miami-Dade

Miami-Dade Transit (MDT) te kòmanse
Ekstansyon Vwa Otobis Sid Miami-Dade la nan
ajoute yon distans de 11 mil siplemantè sou wout
otobis 8.2 mil ki deja egziste akote US-1 lan ki
pou sikilasyon otobis sèlman-an. Pwojè sa-a dwe
fini ane sa-a. Pewmye segman senk mil ekstansy-
on an te koumanse nan mwa avril 2005.  Se lajan
federal ak Eta Florid ki finanse konstwiksyon
pwojè sa-a.

Analiz Altènativ pou Koridò
Sikilasyon nan Sid Miami-Dade

Òganizasyon pou Planifikasyon Metwopoliten
(MPO) ap fè Etid Analiz Altènativ pou Koridò
Sikilasyon nan Sid Miami-Dade (South Link) ki
etann yon distans anviwon 20 mil sòti estasyon
Metrorail Dadeland South rive SW 344th Street
nan Florida City. Objektif etid sa-a se pou devlope
yon estrateji envestisman transpò pou Koridò Sid
Miami-Dade la ki ale pi lwen pase pwojè ki plan-
ifye e pwograme pou Vwa Otobis Sid Miami-
Dade la. Nan faz evalyasyon Etap II a, yo te anal-
ize senk altènativ: San-Konstriksyon; Jesyon
Sistèm Transpòtasyon (TSM); Sikilasyon Leje
Sou Ray (LRT); ekstansyon Metrorail (avèk yon
opsyon machin ibrid); ak amelyorasyon sikilasyon
rapid otobis ki itilize Koridò Vwa Otobis Sid
Miami-Dade ki deja egziste oubyen ki pral egziste
pou rive jouk Florida City. Altènativ sa yo pral
prezante bay Asanble Gouvènan MPO-a pou li
kapab deside sou youn nan altènativ yo pou
koridò-a.

Pwojè Southwest 137th Avenue
Depatman Travo Piblik Miami-Dade ap dirije

pwojè SW 137th Avenue-an ant SW 184th Street
ak SW 200th Street ki egziste jodi-a sou fòm yon

wout a de (2) liy. Osid SW 200th Street ki al sou
Ekstansyon Homestead Florida Turnpike la
(HEFT), SW 137th Avenue pa egziste. Pa kon-
sekan, selon Plan Transpò Pèp la (PTP), gen yon
pwojè pou konstwi enfrastrikti a de (2) liy
konyinyèl sa-a. Yo te pwopoze voye lI nan
Preliminè Teknik ane 2008 la epi nan
Konstriksyon an 2010. Nan Plan Transpò Alontèm
2030 (LRTP) la, yo prevwa pou elaji tout segman
ki ant SW 184th Street ak HEFT-a: li pral genyen
kat (4) liy olye de (2) liy.

Pwojè Krome Avenue
Koridò Krome Avenue Distrik VI Depatman

Transpò Florid (FDOT) la kòmanse depi US-1
nan Florida City rive US-27 tikras nan sid liy
demakasyon Konte Miami-Dade/Broward.  Poutèt
longè ak karakteristik li yo varye, koridò-a te vin
divize an pati Nò ak pati Sid. Objektif apwòch etid
Koridò Sid la se te pou byen evalye sekirite,
mobilite ak bezwen kominotè pou koridò sa-a,
devlope altènativ pou reponn a bezwen sa-a, e
evalye yo selon egzijans ajans règlemantè ak valè
kominote a. Defi etid sa-a te konfwonte se te
jwenn yon altènativ aseptab pou piblik la, ki
rezoud pwoblèm enpòtan sekirite ak kapasite
koridò-a konfronte anmenm tan ke l’ap pwoteje
entegrite anviwonnman ekolojik imedya ki sansib.
Etid la te konsidere tout efè sosyal, sou anviwon-
nman ak ekonomik.

South Dade Trail
South Dade Trail MDT la pase akote Vwa

Otobis Sid Miami-Dade la ki sòti Estasyon
Metrorail Dadeland South rive SW 264th Street.
Moun ki monte bekàn yo, pyeton yo ak patinè yo
pran chemen pave ak lajè 10 pye sa-a, lè yo vle
rive pi vit nan estasyon yo san yo pa monte nan
machin.  MDT ap konstwi kounye-a yon ekstan-
syon South Dade Trail ki rive Card Sound Road
nan Florida City anmenmtan y’ap konstwi dènye
pati Vwa Otobis la.  Yo kòmanse planifikasyon
pou wout ki pral fè koneksyon ant South Dade
Trail ak Black Creek Trail nan SW 212th Street ak
Biscayne-Everglades Trail nan Homestead.  South
Dade Trail pral konekte tou M-Path nan South
Miami pou fè yon wout (trail) pave kontinyèl 30
mil ant Florida City ak Anba Lavil Miami.

Zòn Planifikasyon Transpò Sid (TPA) anglobe zòn ki osid Kendall Drive/SW 88th Street rive liy ki demake fwontyè-a ant Monroe ak Konte Miami-Dade.
Minisipalite yo ki nan TPA Sid se: Vil Homestead; Florida City; Village of Palmetto Bay; Village of Cutler Bay; ak Village of Pinecrest. Gen plizyè

koridò enpòtan ki travèse TPA, tankou SR-821/ Homestead Ekstansyon Turnpike Eta Florid, South Dixie Highway/US-1, Killian Parkway, Old Cutler
Road, ak Krome Avenue. Distrik 8 e 9 Komisyon Konte-a nan zòn sa-a.

Enstalasyon Gadfou sou Turnpike la

South DadeTrail Akote Vwa Otobis la

Pwojè ekstansyon SR-836
Miami-Dade Expressway Authority (MDX) te
fini ak pwemye faz nan pwojè Ekstansyon SR-
836, ki founi yon nouvo koneksyon sòti nan
direksyon lwès sou SR-836 rive nan direksyon sid
Ekstansyon Homestead Turnpike Florid (HEFT).
Pwojè sa-a, ki te kòmanse an 2003 e ki te fini an
desanm 2005, te deplase koneksyon SR-836 nan
direksyon Lwès jouk nan HEFT nan direksyon
Sid, e li te amelyore aksè pou rantre ak pou soti
nan NW 107th Avenue epitou li te amelyore
koneksyon ak Turnpike nan direksyon Nò ak nan
direksyon Sid. Y’ap konstwi dezyèm faz
Ekstansyon SR-836 koulye-a e, ki enkli ekstansy-
on aktyèl SR-836 la soti nan Turnpike la rive
137th Avenue, ak konstriksyon sis liy sou 137th
Avenue soti NW 12th Street rive SW 8th Street.
Nouvo segman a kat (4) liy sou SR-836 la pral
bay yon aksè liy eksprès dirèk pou kominote rezi-
dansyèl ak endistriyèl k’ap devlope nan Lwès
Miami-Dade. Nouvo segman sa-a pral pwemye
pwojè “Estasyon Peyaj ak Sikilasyon Lib” nan
sistèm MDX ki entegre peyaj elektwonik.
Twazyèm e dènye faz Ekstansyon an te kòmanse
an novanm 2005; li pral efektye yon seri amely-
orasyon nan vwa prensipal SR-836 la depi NW
87th Avenue rive NW 107th Avenue, ak yon esta-
syon peyaj de (2) direksyon ki optimize vwa
Express SunPass la, pou fasilite deplasman san
anbouteyaj. De (2) pwojè sa yo pral louvri pou
sikilasyon nan prentan 2007. 

Estasyon Peyaj ak Sikilasyon Lib
Pwojè Ekstansyon ki endike anvan-an se pral
pwemye segman “Estasyon Peyaj ak Sikilasyon
Lib” nan sistèm MDX ki pral entegre peyaj elek-
twonik. Sa va elimine peyaj konvansyonèl yo e sa
va pèmèt peyaj fèt sou deplasman nan direksyon
lwès sèlman. Yo pral amelyore vwa woutye ki
egziste déjà-e epi pwojè-a pral òganize pou li
antre nan kad amelyorasyon Echanjè SR-826/SR-
836 Distrik VI Depatman Transpò Florid (FDOT)
ap etidye-a. Piblik la pral kapab benefisye de
nouvo amelyorasyon sa-a anvan 2007.

Koridò Ès-Wès
Liy Metrorail Ès-Wès Miami-Dade Tr a n s i t
(MDT) se yon pwojè 10,.1 mil ki kòmanse nan
Florida International University (FIU) University
Park Campus e ki kontinye nan direksyon Ès

akote SR-836 rive Sant Entèmodal Miami (MIC).
Pwojè pou liy sa-a konekte sèten nan rejyon ki  pi
enpòtan yo pou kwasans ekonomik, ki enkli arè
nan Blue Lagoon Corporate Park, Palmetto
Expressway, ak vwazinaj FIU/Turnpike la. Li ofri
transfè dirèk nan MIC la ak Tri-Rail, Amtrak,
Metrorail, e Metrobus. Pwojè a pral tèmine an
2014 e yo evalye kou pwojè-a a $1,38 milya dola.

Analiz Altènativ pou Koridò Kendall
Òganizasyon pou Planifikasyon Metwopoliten
(MPO) te kòmanse yon etid Analiz Altènativ pou
Koridò Kendall (AA) ki gen lòt non Etid Kendall-
Link. Koridò-a etann depi SR-836 rive nan Nò,
SW 152nd Street rive nan Sid, US-1 rive nan Ès,
epi SW 157th Avenue rive nan Lwès. Etid
Kendall-Link se yon etid transpò AA ki vle dev-
lope yon seri amelyorasyon transpò ki rekòmande
a kou tèm, a mwayen tèm e a lon tèm, ki espesyal-
ize sou altènativ sikilasyon rapid, nan zòn
Kendall. Ekip etid la ap konsyantize piblik la sou
pwojè sa-a epi l’ap bay piblik la opòtinite pou bay
opinyon yo ak fè kòmantè sou amelyorasyon
transpò ki ta nesesè nan zòn Kendall.

Pwojè Southwest 107th Avenue
Distrik VI Depatman Transpò Florid (FDOT) te
kòmanse yon Etid pwojè sou devlopman ak anvi-
wonnman (PD&E) pou SW 107th Avenue pou
idantifye amelyorasyon transpò pou kapab ranpli
bezwen transpò aktyèl ak alavni. Pwojè sa-a etann
yon distans 0,5 mil an longè, depi SW 8 t h
Street/Tamiami Trail rive West Flagler Street.
Apwòch pwojè sa-a se pou evalye sekirite,
mobilite, operasyon ak bezwen kominotè yo, dev-
lope altènativ pou rezoud bezwen sa yo, epi pou
evalye yo selon egzijans Federal ak Eta Florid yo.
Nan kad etid sa-a, yo pral fè yon pwogram global
sou angajman piblik la. Pwogram lan genyen
reyinyon fòmèl ak enfòmèl ak piblik la an jeneral,
ak ajans Eta, ofisyèl ki nonmen nan eleksyon ak
lòt moun ki enterese toujou. Pwojè-a nan pwemye
etap faz PD&E-a e objektif etid la se pou bay
enfòmasyon dokimante sou anviwonnman ak sou
teknik, menm jan ak analiz ki nesesè pou FDOT
ak Administrasyon Vwa Federal (FHWA) kapab
pran desizyon sou tip, konsepsyon desen ak
anplasman amelyorasyon ki nesesè sou tout longè
koridò-a. Faz pwojè sa-a ta dwe fini nan apeprè en
(1) an.

Zòn Planifikasyon Transpò Lwès (TPA) la anglobe seksyon santral lwès Konte Miami-Dade
O nò Kendall Drive/SW 88th Street, O sid Tamiami Trail/SW 8th Street, a lès Krome Avenue, ak a lwès SW 76th Avenue.  Minisipalite ki nan TPA sa-a se: Vi l
Coral Gables; Vil South Miami; ak Village of West Miami. Gen plizyè koridò enpòtan ki travèse TPA sa-a, tankou SR-826/Palmetto Expre s s w a y, SR-874/Don

Shula Expre s s w a y, Ekstansyon Homestead Turnpike Florid la, ak Krome Avenue. Distrik 10 e 11 Komisyon Konte nan zòn sa-a.

Prezantasyon Wagon Metrorail 
nan lavni 

Pwojè Konstriksyon Ekstansyon 
SR-836

Pò Miami 
Pandan dènye ane sa-a, Gad Kòt Ameriken te
voye bay Pò Miami-a yon avi konfòmite pou plan
sekirite li. Kokennchenn akonplisman sa-a adrese
estanda sekirite ki fèk pibliye pou pò maritim yo.
Malgre defi souzantandi ki genyen nan egzijans
yo, Pò-a ap kontinye pouswiv akizisyon yon
estrikti ke li bezwen anpil pou kontenè entèmodal
estokaj/transfè andeyò Pò-a. Estrikti sa-a, ki gen
kapasite estokaj ak transfè, pral ede Pò-a mak-
simize kapasite kago kap sòti yo pou ke li redwi
kontenè vid ki estoke sou Pò-a e pou li founi yon
aksè chimen ray ki pratik pou kago k’ap rantre ak
sòti. Pou Pò-a kapab founi aksè pou gwo bato
aktyèl yo, Faz II nan pwojè dragaj la pral fè kanal
Sid la vin pi fon pou rive 42 pye. Pwofondè sa-a
pral ranpli egzijans pou gwo tiran dlo pou gwo
bato machandiz yo e l’ap pèmèt Pò-a rete kon-
petitif fas a lòt pò ki genyen nan lemonn. Nan kad
Plan Prensipal 2020 pou  Aplikasyon Devlopman
an, Pò a gen de (2) nouvo tèminal kwazyè
(Tèminal D ak E) ki an konstriksyon.
Anmenmtan, y’ap konstwi tèminal garaj estasy-
onman pou tèminal yo. De (2) nouvo garaj esta-
syonman sa yo ap reponn bezwen pou espas pakin
ke nouvo "mega" bato ki kounye-a ap rantre nan
Pò-a vin rann nesesè. 

Ayewopò Entènasyonal Miami  
Gras a ogmantasyon nan kantite pasaje ak yon
kanpay agresif kontak avèk kominote a, Aewopò
Entènasyonal Miami (MIA) ap pozisyone tèt li
pou devlope avantaj li yo e pou chèche nouvo
domèn kwasans. Ayewopò a te anrejistre yon
dezyèm ane kwasans jeneral pasaje an 2005 ak 31
milyon vwayajè, swa yon ogmantasyon prèske 3
pousan konpare ak lane presedan an. Ane ki sòt
pase-a, MIA te lanse yon kanpay konsètasyon
kominotè ki rele “Mwen Vole MIA” ki te vle atire
nouvo pasaje nan anonse tarif bon mache. Epitou,
Depatman Aviyasyon Miami-Dade (MDAD) te
lanse tou yon nouvo pwogram
pwomosyon/lokasyon ki rekonpanse yon konpayi
ayeryèn pou òganize piplis vòl e pou nouvo kon-
payi ayeryèn lan eseye MIA. Règleman sa-a fè
biznis nan Ayewopò-a vin pi ekitab pou konpayi
transpò ayeryèn ki deja la, pi enteresan pou kon-
payi transpò ayeryèn bon mache, e li founi yon
sous revni garanti pou ayewopò-a.  Nan fen 2005
e kòmansman 2006, Tèminal Santral la te
kòmanse gen yon aparans ki klere e ki modèn.
Nouvo kote pou fè acha ak boutik gran mak ak
konsesyonè lokal yo t’ap louvri. Sou pis la,

Tèminal Sid, ki enkli Concourse H ak Concourse
J ki poko egziste, ap kontinye progrese vè fen
travo yo, ki prevwa pou kòmansman 2007 la.
Finalman, yon plas estasyonman espesyal pou
telefòn pòtab te antre an sèvis pou moun ki vin
chèche pasaje Ayewopò e ki pa vle pake. Lokal
sa-a ki chita nan NW 31st Street ak Le Jeune
Road, fèt pou estasyonman 30 minit gratis.

Sant Entèmodal Miami 
Sant Entèmodal Miami (MIC) ki nan Distrik VI
Depatman Transpò Florid (FDOT) la pral gen
apeprè menm fonksyon ak Grand Central Station
nan New York ak lòt enstalasyon miltimodal ki
nan lòt gwo vil nan lemonn. MIC ap founi trans-
fè san risk e ki efikas pou itilizatè diferan sistèm
ray, otobis, taksi, vwati lokasyon, oto prive ak
bisiklèt. MIC pral abzòbe anpil nan sikilasyon
machin ki kreye anbouteyaj aktyèlman sou vwa
woutye tèminal MIA yo epi li pral ogmante kapa-
site twotwa tèminal yo nan ayewopò an. Sèten
pati nan MIC yo pral louvri an 2009.

MIA Mover - Transpò Otomatik MIA
pou Deplase Moun (APM) 

MIA Mover, ki kontwole pa MDAD, se pral yon
sistèm Otomatik ki pase anlè pou Deplase Moun
(APM). MIA Mover pral ofri yon mwayen pratik
ke w ka fè konfyans pou transpòte pasaje yo sòti
de yon estasyon santral MIA pou ale nan MIC la.
Nan MIC la, pasaje MIA Mover yo pral gen aksè
a Lokal Konbine pou Lokasyon Vwati (RCF) an
ak lòt mwayen transpò tankou Tri-Rail ak
Metrorail. Konte-a te adopte plasman aktyèl pou
MIA Mover-a an mas 2002 e yo prevwa ke l’ap
kòmanse bay pasaje yo sèvis nan fen 2008.

Pwomnad Miami River
(Miami River Greenway)

Plan Daksyon Pwomnad (Greenway) Miami
River ofri yon konsepsyon de kad travay pou
devlopman koridò Miami River an. Plan-an ofri
dè demach daksyon espesifik pou aplike dè ame-
lyorasyon ki kouvri devlopman komèsyal ak rezi-
dansyèl e konsèvasyon pak ak espas natirèl yo, ak
entwodiksyon aktivite ak pwogram lwazi.
Reyalizasyon plan-an pral debouche sou yon
sistèm pak lineyè ki pral swiv trase rivyè-a depi
anbouchi-a anba lavil rive NW 40th Avenue,
akote MIA. Apre sa, Greenway la pral enkli yon
vwa chimen nan bèl peyizaj, amelyorasyon lari,
ekleraj, ban pou chita, siyalizasyon, pano istorik
ansanm ak lòt komodite sou tout longè koridò-a.

Zòn Planifikasyon Transpò Santral (TPA) anglobe zòn ki alès SW 76th Avenue, osid SW 30th Street, alwès NW 37th Avenue, e onò SW 136th Street.
Minisipalite ki nan TPA santral la se: Vil South Miami; Vil Miami Springs; Village of Key Biscayne; Village of Pinecrest; Village of Virginia Gardens; ak
Town of Medley. Seksyon Minisipalite-a anglobe Vil Miami; Vil Hialeah; ak Vil Coral Gables. Gen plizyè koridò enpòtan ki travèse TPA sa-a, tankou SR-
826/Palmetto Expressway, SR-836/Dolphin Expressway, US-1/South Dixie Highway, Okeechobee Road, SW 8th Street/Tamiami Trail, Flagler Street, Le

Jeune Road, ak Rickenbacker Cswy. Distrik 6 e 7 Komisyon Konte nan zòn sa-a.

Vi ayeryen bato komèsyal yo ak
kwazyè yo nan Pò Miami

Tou kontwòl baryè modèn: Tèminal Sid
Ayewopò Entènasyonal Miami

Sant Entèmodal Golden Glades
Yo te pwopoze pou Sant Entèmodal Golden

Glades Distrik VI Depatman Transpò Florid
(FDOT) la vin reyalize gras a yon patenarya pib-
lik/prive. L’ap kreye yon koneksyon transpò rejy-
onal pou Tri-Rail, Miami-Dade Transit (MDT),
Broward County Transit (BCT), ak South Florida
Vanpool Program (SFVP) MPO a. Epitou, pliske
$40 milyon dola fon federal, Eta Florid ak lokal te
deja rezève pou pwojè sa-a. Sant la pral ofri yon
seri komodite pou pasaje yo. 

Ekstansyon MIC rive nan Earlington
Heights

Sant Entèmodal Miami MDT (MIC)/Ekstansyon
Earlington Heights Metrorail se yon ekstansyon
2,6 mil ki pral sote depi MIC rive estasyon
Metrorail Earlington Heights ki deja egziste jodi-
a. Pwojè a gen ladan li yon estasyon nan MIC ki
pral sèvi pwen transfè santral pou Metrorail,
Metrobus, Tri-Rail, Amtrak, ak lòt sèvis afwete.
Finansman an pral pèmèt pwojè sa-a kowòdone
ak fen Sistèm Deplasman Otomatik Ayewopò
Entènasyonal Miami (MIA) a. MIA Mover pral
pèmèt ayewopò-a relye ak sistèm Metrorail MDT-
a. Pwojè sa-a pral fini an 2010 e yo estime ke li
pral koute $340 milyon dola.

Koridò Nò Metrorail
Koridò Nò MDT se yon pwojè 9,5 mil, sèt esta-
syon ak gwo ray lou, kote tèminal li ki pi onò an
sitiye nan NW 215th Street (County Line Road)
ak NW 27th Avenue. Tèminal li ki pi osid la sitiye
nan estasyon Metrorail Dr. Martin Luther King,
Jr. (MLK) an. Pwojè sèt estasyon Metrorail sa yo
sipoze al chita nan lokal Northside Shopping
Center; Vil Opa-Locka; Miami-Dade Community
College/North Campus; SR-826/Palmetto
Expressway; NW183rd Street/Carol City
Shopping Center; NW 199th Street/Pro Player
Stadium; e Ekstansyon Homestead Tu r n p i k e
Florid (HEFT). Gen yon pwovizyon ki te fèt pou
yon nouvo estasyon nan entèseksyon NW 103rd
Street ak NW 27th Avenue. Pwojè a sipoze fini an
2012 e yo estime l’ap koute $843 milyon dola.

Pwogram Amelyorasyon Koridò a de
Vwa (Pwojè Segman 5)

Pwojè Segman 5 la, ki apeprè 43,4 mil, se te pati
Pwogram Amelyorasyon Koridò Vwa Doub Tri-
Rail la ki koute anviwon $333,8 milyon dola.
Pwojè Segman 5 la enkli enstalasyon yon dezyèm
vwa prensipal 43,4 mil. Pwojè-a vle fè amely-
orasyon sistèm siyal yo, konstriksyon 11 nouvo

pon, ranplasman kat (4) pon, reyabilitasyon nèf
(9) pon nan 12 travès kanal, modifikasyon ak ren-
ovasyon 11 estasyon, akizisyon senk lokomotiv
ak de (2) wagon kabin, anmenmtan ke y’ap fè
amelyorasyon sou 70 pasaj anivo ki pral fèmen
antyèman. Pwojè Segman 5 tout moun t’ap tann
depi lontan pou mas dènye-a te bay moun k’ap fè
deplasman jounalye yo piplis opsyon toujou nan
chwa transpò yo ak plis tren, mwens tan ap tan
tren pase, tan deplasman ki redwi de pwen dorijin
a destinasyon, ak piplis fleksibilite.  Kòm rezilta,
South Florida Regional Transportation Authority
(SFRTA) te ogmante operasyon Tri-Rail de 30 a
40 tren pa jou, sa ki reprezante yon ogmantasyon
33 pousan pou sèvis lasemèn yo. Genyen sèlman
de (2) mil doub vwa ki rete ki poko fini nan kad
Pwogram Amelyorasyon Korido Doub Vwa pou
New River Bridge ki nan Fort Lauderdale. De (2)
mil ki rete yo ta dwe fini pou kòmansman ane
2007 la. 

Miray Anti-bwi sou Turnpike la
Antrepriz Turnpike Florid (FTE) ap founi mi anti-
bwi pou tout kay ki bò wout Turnpike yo. Yo te
konstri nan zòn rezidansyèl yo yon seri mi baryè
anti-bwi ki te koute $5,9 milyon dola depi echan-
jè Turnpike/I-95 nan Golden Glades rive Miami-
Gardens Drive. Mi anti-bwi yo se te pwemye faz
yon pwojè pou ranplase Estasyon Peyaj Golden
Glades. Epitou, Turnpike ap deplase lokal pou
kamyon ki sitye nan Toll Plaza-a pou mete li nan
lokal ki sou bò I-95 la. 

Plan Prensipal Snake Creek Greenway
Depatman Pak ak Lwazi Konte Miami-Dade
ansanm ak MPO Miami-Dade ap fè yon etid plan-
ifikasyon ak fezabilite sou Snake Creek Bike
Trail. Objektif etid la se te pou evalye devlopman
yon wout ki pa pou machin ak motè ak yon pak
lineyè ki pase akote Kanal Snake Creek la, ant NE
Miami Gardens Drive ak Turnpike Florid la.
Opòtinite estratejik pou Greenway la enkli pou
founi koneksyon ak pak rejyonal yo tankou
Greynolds Park ak Oleta River State Recreation
Area, amelyore pasaj enferyè aktyèl ki fèt pou
bisiklèt/pyeton nan I-95, entegre konsèp pak
lineyè nan kad plan redevlopman pou Williams
Island Golf Course, e amelyore aparans anpriz
woutyè a ki pa itilize anpil kounye-a. Bidjè ki
pwopoze pou konsepsyon e konstriksyon an se
apeprè $8,0 milyon dola.

Zòn Planifikasyon Transpò Nò (TPA) enkli pati Konte Miami-Dade ki osid liy demakasyon Konte Broward/Miami-Dade, alès NW 52nd Avenue e NW
37th Avenue (ki konnekte ak Gratigny Parkway), onò NW North River Drive/MacArthur Causeway, e alwès Biscayne Bay.  Minisipalite ki nan TPA Zòn

Nò an se: Vil Miami Gardens; Vil Opa-Locka; Village of Biscayne Park; Vil Miami; Vil North Miami; Miami Shores Village, ak Village of El Portal.
Plizyè koridò enpòtan travèse TPA sa-a: I-95, Turnpike Florid, SR-826/Palmetto Expressway, SR-9/27th Avenue, US-1/Biscayne Boulevard, SR-934/79th
Street, SR-112/Airport Expressway, I-195/Julia Tuttle Causeway, Venetian Causeway, ak I-395/MacArthur Causeway. Distrik 1, 2 e 3 Komisyon Konte

nan zòn sa-a.

Miray Anti-bri sou Turnpike nan
Estasyon Peyaj Golden Glades

Konstriksyon Doub Vwa pou Tri-Rail



� Herald Commercial Template   Image Area 10.375 x 11.75   CYAN MANGENTA YELLOW

Ete 2006 Transpò pou yon Nouvo Syèk Paj 7

“Bay Bon Kalite Sèvis Chak Jou”

Sant Entèmodal Golden Glades
Distrik VI Depatman Transpò Florid (FDOT) te
kòmanse konstriksyon Seksyon Okeechobee
Road ki an move eta poutèt wout ray Florida East
Coast (FEC) la. Se dènye etap nan yon seri pwojè
rekonstriksyon ki fèt pou ajoute vwa e amelyore
aksè pou antre e soti nan Okeechobee Road ant
Le Jeune Road alès ak Palmetto Expressway
alwès. Pwojè a vle elaji e bese  Okeechobee Road
nan Hialeah depi yon tikras alès W 12th Avenue
rive W 19th Street anba travès Wout Ray FEC-a.
Sa va elimine travès chemenfè-a, ki va fè li soula-
je gwo pwoblèm anbouteyaj sikilasyon akòz tren
yo k’ap travèse Okeechobee Road. Pwojè-a enkli
tou enstalsyon nouvo drenaj, ekleraj lari, ak twot-
wa pou pyeton e li sipoze fini nan prentan 2007.

Itinerè Otobis Eksprès Nòdwès Miami-
Dade ak Sidwès Broward

Gras a Plan Transpò Pèp (PTP) la, Bis
175/Northwest Dade Express ap founi yon
kokennchen sèvis eksprès, ak arè limite chak 20
minit pandan lè blokis yo lasemèn ant zòn
Pembroke Lakes Mall nan sidwès Broward ak
Estasyon Palmetto Metrorail nan Miami-Dade
gras a wout I-75 ak SR-826/Palmetto
E x p r e s s w a y. Sèvis la te kòmanse nan mwa
dawout 2005 ak gwo otobis yo e ak arè limite nan
Pembroke Pines ak nan Northwest Konte Miami-
Dade. Si ou vle plis detay sou orè ak tarif yo, tan-
pri rele MDT nan (305)770-3131 oswa vizite
sitwèb yo nan www.miamidade.gov/transit. 

SR-826/Palmetto Expressway 
Amelyorasyon Echanjè South River Dr /

Okeechobee Rd /NW 74 Street 
F D O T ap kontinye ekspansyon kontinyèl
Palmetto Expressway gras a amelyorasyon sou de
(2) mil otowout depi yon tikras onò NW 58th
Street rive yon tikras osid NW 103rd Street.
Amelyorasyon yo enkli yon nouvo vwa pou liy
prensipal Palmetto-a nan chak direksyon; y’ap
rekonstwi tout pon ki egziste yo; y’ap konstwi de
(2) nouvo pon pou konekte South River Drive ak
Okeechobee Road; yon nouvo pasaj siperyè pral
konekte Okeechobee Road nan direksyon Wès ak
SR-826 nan direksyon Sid; y’ap konstwi yon
nouvo pon sou Sr-825 k’ap pase anlè South River
Drive; y’ap elaji tout ranp antre ak sòti yo konsa
yo va ajoute yon (1) vwa e y’ap rekonstwi  South
River Drive nan direksyon Nò ak Exit
Okeechobee Road la; konstriksyon mi anti-bwi;
y’ap elaji NW 74th Street pou amelyore kapasite
pou vire agòch; epi y’ap elaji Okeechobee Road
ak South River Drive tou sou yon ka mil alès e

alwès SR-826 pou amelyore sikilasyon an.
Amelyorasyon sa-a ta dwe fini anvan otòn ane
2006.

Amelyorasyon Echanjè NW 154 Street
Pwojè sa-a se pou: elajisman NW 154th Street
pou fè de (2) vwa ki vire agòch ranp aksè an
direksyon Nò ak nan direksyon Sid SR-826; ela-
jisman NW 154th Street pou konstwi yon vwa
pou vire adwat sèlman sou NW 77th Court; ela-
jisman pon egzistan sou kanal pou pèmèt elajis-
man wout la; elajisman ranp antre SR-826 an
direksyon Sid pou òganize de (2) vwa agòch ki te
pwopoze yo ansanm ak rediksyon pou gen yon
grenn vwa anvan antre SR-826; elajisman SR-
826 an direksyon Nò andeyò ranp la rive NW
154th Street pou gen de (2) vwa sòti (exit); rekon-
figire vwa andeyò ranp SR-826 la an direksyon
Sid rive NW 154th Street an direksyon Ès pou
òganize nouvo aliyman ki pwopoze-a; founi yon
plan pou yon bèl anviwonnman ak irigasyon; e
amelyore ekleraj ak siyalizasyon ki deja egziste
yo.

Miami Gardens Drive
Yon evalyasyon sou kondisyon trafik ane 2004 ke
FDOT te fè sou tout longè Miami Gardens Drive
la te montre ke demann sikilasyon aktyèl la te
depase kapasite nan pifò nan zòn koridò-a.
Pakonsekan, pwojè a pwopoze elaji segman
enfrastrikti divize aktyèl la ki gen kat (4) vwa ki
genyen kounye-a rive sis (6) vwa depi Wès NW
87th Avenue rive NW 57th Avenue.  Anplis de
elajisman vwa woutye, dè amelyorasyon pral fèt
nan Jesyon Sistèm Transpò (TSM) a tankou ame-
lyore fonksyonman sikilasyon nan kowòdone
limyè sikilasyon yo epi amelyore mak trase atè
lari yo, anmenmtan y’ap konstwi twota ki kon-
tinyèl, ak amelyore peyizaj la sou tout longè
koridò-a. Konstriksyon an sipoze kòmanse an
2009. 

Konstriksyon Enchanjè Turnpike ak
Amelyorasyon Toll Plaza

Antrepriz Turnpike Florid (FTE) ap rekonstwi
Okeechobee Toll Plaza ki sou Ekstansyon
Homestead Turnpike Florid (HEFT) pou enkli
Liy Eksprès ki pral amelyore sekirite ak vitès sik-
ilasyon k’ap deplase atravè plaza-a. Antrepriz
Turnpike pral konstwi tou yon nouvo echanjè sou
HEFT nan NW 74th Street. Echanjè sa-a pral
amelyore aksè ki egziste ant HEFT-a ak lòt ensta-
lasyon sikilasyon ki pwòch li epitou l’ap soulaje
sikilasyon lokal la.

Zòn Planifikasyon Transpò Nòdwès (TPA) anglobe pati Wès Konte Miami-Dade NW 52nd Avenue Nò SW 8th Street/Tamiami Trail e Dolphin
Expressway/SR-836.  Minisipalite nan TPA Nòdwès: Vil Doral; Vil Hialeah; Vil Hialeah Gardens; Vil Sweetwater; Vil Miami Lakes, ak Town of Medley.
Plizyè koridò transpò travèse TPA sa-a, tankou SR-826/Palmetto Expressway, I-75, Okeechobee Road, SW 8th Street/Tamiami Trail, ak Krome Avenue.

Distrik 12 e 13 Konte Komisyon nan zòn sa-a.

Prezantasyon Seksyon Okeechobee
Road ki nan yon Move Eta 

Bis 175/Nothwest Dade Express MDT

Angaje W avèk MPO

Voye Pwendvi w ba nou

BayLink
Òganizasyon pou Planifikasyon Metwopoliten te
etidye pwojè BayLink la pou yon sistèm
Deplasman Leje Rapid (LRT) ki relye Anba Lavil
Miami rive Miami Beach. Sou Miami Beach, aliy-
man an enkli de (2) gwo boukle (loop). Sistèm
rejyonal la gen ladan li yon gwo boukle ak yon
grenn vwa ki fonksyone sou baz yon priyorite dwa
pasaj ki pataje e ki ta antre nan vil la onivo 5th
Street, tounen onò sou Washington Avenue, alwès
sou 17th Street, osid sou Alton Road e alwès ankò
sou MacArthur Causeway. Sikilatè lokal la ta fè
yon gwo boukle ak yon grenn vwa e li ta kontinye
nan direksyon Nò sou Alton Road rive Lincoln
Road kote li ta tounen alwès pou rantre sou West
Avenue e kontinye onò sou Dade Boulevard.

Anbelisman Biscayne Boulevard
An septanm 2005, Distrik VI Depatman Transpò
Florid (FDOT) te kòmanse konstriksyon sou
Biscayne Boulevard depi NE 37 Street rive NE
67th Street pou fè koridò a mwen danjere pou
pyeton ak pou chofè motosiklèt yo konsa yo te fè
amelyorasyon ki te nesesè e pou fè koridò-a vin pi
bèl. Pwojè a enkli rekonstriksyon total koridò-a
pou li te asire: yon nouvo drenaj; vwa woutyè;
twotwa; ekleraj dekorativ; bèl anviwonnman;
pano ak mak nan atè lari yo. Piblik la pral bene-
fisye de plizyè fason ki pral site la yo: plis sekirite
paske yo minimize inondasyon sou wout yo; aksè
ki pi fasil pou machin ak pou pyeton; plis sekirite
gras a amelyorasyon pano siyalizasyon ak ekleraj;

e aparans ki pi bèl gras a de nouvo pwojè jadinaj
pou anbeli anviwonnman an. Pwojè-a ta dwe fini
nan kòmansman ane 2007.

Etid sou yon Wout Pwomnad
(Greenway) pou Pyeton ak Bisiklèt nan

Sunny Isles
MPO ap fè yon etid sou yon pwopozisyon pon ki
gen nivo ba pou travèse North Bay Road pou
enfrastrikti pwomnad pou pyeton ak bisiklèt sou
yon kanal ki gen 100 pye lajè depi 172nd Street
rive 174th Street. Etid sa-a se rezilta Plan Global
Vil pou detounen sikilasyon pyeton, bisiklèt ak
machin ijans yo pou yo pa pran SR-AIA (Collins
Avenue).

Miami Beach Atlantic Trail
Vil Miami Beach ap planifye devlopman yon seri
pwojè bisiklèt/pyeton/pwomnad yo rele Rezo
Pwomnad Atlantik (Atlantic Greenway Network).
Rezo sa-a fèt ak de (2) sistèm pist (trail) prensipal.
Koridò Kòt Plaj la pral lonje sistèm din sab yo epi
Pist Vwazinaj (Neighborhood Trails) yo pral fè de
koneksyon ès-wès ak nò-sid atravè katye kòt plaj
yo ki nan sid, nò ak nan mitan. Y’ap konstwi
pwojè endividyèl pou kreye yon rezo pist kon-
tinyèl ki pèmèt transpò altènativ ak amelyorasyon
kominote yo. Objektif amelyorasyon fizik yo fèt
pou asiste transpò miltimodal, relye destinasyon
bisiklèt ak pyeton, ogmante sekirite pyeton ak
bisiklèt, amelyore konektivite rezo pist yo, elimine
tout sa ki anpeche fè deplasman an bisiklèt, e dev-
lope koridò vwa bisiklèt yo alavni.

Zòn Planifikasyon Transpò (TPA) Kòt Plaj/Central Business District (CBD) anglobe zile baryè yo (barrier islands) ki lonje Biscayne Bay, pati nan nòd -
wès Konte Miami-Dade, ak Miami CBD.  Minisipalite ki nan TPA sa-a se: Vil Miami Beach; Vil North Bay Village; Vil Aventura; Town of Golden Beach;

Town of Surfside; Town of Bal Harbour; Town of Indian Creek Village; ak Town of Bay Harbor Islands. Seksyon nan Minisipalite sa-a anglobe: Vil
Miami; Vil North Miami; Vil North Miami Beach; Village of Biscayne Park; ak Village of Miami Shores. TPA sa-a inik poutèt sèt (7) causeway travèse li,

sèt causeway sa yo relye tè fèm lan ak rejyon Plaj la (Beach area). Distrik 4 e 5 Komisyon Konte yo nan zòn sa-a.

Pwomnad Bò Lanmè nan Miami Beach

Voye lèt sa lapòs nan adrès
swivan an: 

MPO
Stephen P. Clark Center

111 NW 1st Street, Suite 910
Miami, FL 33128

Telekopye (fakse) nou nan:
305.375.4950

Voye nou yon imel nan:
mpo@miamidade.gov

Vizite sit wèb nou an:
www.miamidade.gov/mpo        Mèsi poutèt ou te pran tan pou w li dokiman sa-a!

Dokiman sa te pibliye gras a tout jefò kolaborasyon Òganizasyon pou Planifikasyon Metwopoliten ak Sant Metwopolitèn Florida International University te fè. 
Nou vle remèsye tout ajans yo pou kowoperasyon ak asistans yo te bay.

Manm ekip pwojè: Elizabeth Rockwell, Vanessa Brito, Dario Gonzalez, Anthony Villaverde, ak Mauro Ponce.


